
Medlemskap i Invest in Bergen og Etablerarsenteret - vidareføring  

 

 

Vedlegg 

Ny samarbeidsavtale mellom VLFK og kommunene om Invest in Bergen og Etablerersenteret 2021 - 

2024 

avtale 

entreprenørskapsstøttesystem 

Ny samarbeidsavtale mellom VLFK og Austrheim kommune 

status 

årsmelding 2019 

 
 

Framlegg til vedtak: 

Austrheim kommune vedtek å inngå ny samarbeidsavtale om Invest in Bergen og Etablerarsenteret 
frå 01.01.2021-31.12.2024.   
 

Formannskapet - 119/20 - 22.10.2020 

 

FS - behandling: 

Ordførar Per Lerøy (Ap) orienterte om saka. 
Er ikkje store summar for kommunen, og når kommunen er inne med midlar så doblar 
fylkeskommunen desse summane.  
Handsaming i formannskapet: 
Samrøystes for rådmannens framlegg til vedtak. 
 

 

FS - vedtak: 

Austrheim kommune vedtek å inngå ny samarbeidsavtale om Invest in Bergen og Etablerarsenteret 
frå 01.01.2021-31.12.2024.   
 



 

 

 

Kommunestyret - 103/20 - 12.11.2020 

 

KS - behandling: 

Ordførar Per Lerøy (Ap) orienterte om saka. 
Jan Erik Espelid (Bygdelista) spurte kvar midlane skal hentast frå, og sa at det bør vera sett opp kva 
konto dette skal førast på. Rådmann Løvvik sa at dette skulle vore med, men det er uansett ikkje 
store kostnaden, kring 12.000 kroner. 
Reidar Øksnes (Sp) ba om at ein vurderer namnet Invest in Bergen, her svara ordførar Lerøy at 
namnet Bergen er det som er kjent ute, og er lettare å selja enn andre namn. Rådmann Løvvik sa at 
ein kan diskutera namnet, men at det er veldig bra arbeid som blir gjort. 
Handsaming i kommunestyret:  
Samrøystes for rådmannens framlegg til vedtak. 
 

 

KS - vedtak: 

Austrheim kommune vedtek å inngå ny samarbeidsavtale om Invest in Bergen og Etablerarsenteret 
frå 01.01.2021-31.12.2024.   
 

 

Saksopplysninger: 

Bakgrunn 

Austrheim kommune har vore ein del av samarbeidsavtalen mellom kommunane og Hordaland 
fylkeskommune om eit fireårig program frå 2017 til 2020 om eit samarbeid om Invest in Bergen 
(www.investinbergen.no) og Etablerarsenteret (www.etablerersenteret.no). Det har vore eit 
speiselag mellom fylkeskommunen og kommunane.  

Vestland fylkeskommune ynskjer å inngå ein ny avtale med kommunane for perioden 2021-2024. 
Som det står i skrivet skal avtalen sikre: 

1) at dei som ønskjer å etablere ny verksemd eller vidareutvikle ei eksisterande verksemd i 
dei aktuelle kommunane får tilgang til etablerarkurs og rådgjeving gjennom 
Etablerersenteret. 
2) at kommunane og regionane blir involverte i Invest in Bergen sitt arbeid med å få fleire 
nasjonale og internasjonale verksemder til å etablere seg i dette området. 

Invest in Bergen 
Invest in Bergen sitt overordna mål er å få fleire nasjonale og internasjonale verksemder til å etablere 
seg i vår region. I dei siste tre åra har Invest in Bergen hjelpt fleire bedrifter på plass. 
Invest in Bergen har opparbeidd eit godt nettverk i regionen, både mot kommunane og mot 
næringslivet. Eit av Invest in Bergen sitt overordna mål er å hjelpe utanlandske bedrifter til å etablere 
seg i vår region. Invest in Bergen er ein fasilitator for bedrifter som ikkje kjenner regionen og som 
treng hjelp til: 

· sjølve etableringa 
· areal – kor er det meste eigna for etablering 
· nettverk 

http://www.investinbergen.no/
http://www.etablerersenteret.no/


 

 

· investormiljø, lån, finansiering 
· samarbeidspartnarar 
· arbeidskraft og kompetanse 
· fasilitetar i regionen 
· generell kunnskap om Noreg og regionen.  

 
Etablerersenteret 
Vestland fylkeskommune arbeider no med å utvikle eit heilskapleg entreprenørskapsstøttesystem for 
Vestland fylke, som skal sikre lik tilgang til støtte og rettleiing uansett kor i fylket ein bur, sjå vedlegg. 
Eksisterande aktørar på dette feltet skal etter planen integrerast i ei slik teneste. Etablerersenteret vil 
då bli integrert i dette nye systemet. Målet er at kvaliteten på tenestene vil bli høgare ved at ein kan 
trekkje vekslar på ekspertkompetanse på tvers av kommunane og regionane 
tilpassa behova til den einskilde entreprenøren. 
 
I forkant av eit slikt nytt heildekkjande system vil samarbeidsavtalen som kommunane har om 
Etablerersenteret sine tenester, bli revidert. 
Entreprenørskapssystemet skal bla. bestå av eit digitalt system som skal vere «ei dør inn». Målet er å 
auka kvaliteten på tenestene totalt sett. Alle entreprenørar kan få hjelp uansett kor dei er lokalisert i 
Vestland fylke.  

Finansieringsmodell: 

Invest in Bergen bidreg kommunane med 4 kroner pr innbyggjar i kommunen, rekna pr 01.01. kvart 
år. 

Etablerarsenteret bidreg kommunane med 3 kroner pr innbyggjar i kommunen, rekna pr 01.01. kvart 
år. 

Vurdering 

Rådmannen vurderer til at verdien er stor for Austrheim å vere ein del av dette samarbeidet og rår til 
at avtalen vert vidareført.  

Invest in Bergen vil også delta på kommunestyremøtet 12. november og informere om arbeidet.  

Konklusjon 

Rådmannen sitt framlegg til vedtak: 

Austrheim kommune vedtek å inngå ny samarbeidsavtale om Invest in Bergen og Etablerarsenteret 
frå 01.01.2021-31.12.2024.  
 

 

 

 

         

 



 

 

  


